
um frv. til laga um heimild fyrir ríkisstjórnina til að taka i sínar hendur alla 
sölu á hrossum til útlanda, svo og útflutning þeirra.

Frá landbúnaðarnefnd.

Nefndin athugaði fyrst, hvaða ástæður stjórnin hefði haft fyrir einkasölu 
hrossa i ár. Við þá athugun sá nefndin ýmislegt, sem mælti með einkasölunni, 
svo svo:

1. Málaleitun dönsku stjórnarinnar til íslensku stjórnarinnar um einkaútflutning 
og sölu á hrossum.

2. Álit margra landsmanna um, að einkasalan hækkaði verðið og bætti útflutn- 
inginn. Því til sönnunar er ályktun frá sýslunefnd Skagfirðinga.

3. Likur til, að stjómin kæmist að betri samningum um flutningsgjald fyrir 
hross með skipum en einstakir menn.

Hr. Thor Jensen, formaður útflutningsnefndar, sem staðið hefir fyrir 
hrossasölunni erlendis, hefir látið nefndinni i tje upplýsingar um markaðshorfur



fyrir íslenska hesta og tilboð, sem fram hafa komið. Sjest glögt á brjefum og 
skeytum um málið, að salan hefir verið örðug. Danskir hestar hafa fallið í verði 
fast að helmingi siðan í fyrra; vonlítið þess vegna eða vonlaust að fá sama verð 
og i fyrra fyrir íslenska hesta. Samningaumleitanir byrjuðu um miðjan maí. Um 
21. maí gerðu húsmannafjelögin dónsku boð i 2000 hesta, 4— 8 vetra, 48" að 
stærð og þar yfir, við skipsfjöl, fyrir 475 kr. hvern, er borgast áttu við afhend- 
ingu i Danmörku. Tilboðið var bundið við einkasölu. Krafist var svars fyrir 4. 
júni.

5. júni kom fram tilboð frá Brödr. Zöllner og P. Westergaard & Sön um 
kaup á 3000 hestum. En það eru hinir einu kaupmenn i Danmörku, auk Jensens, 
sem nú er fyrir húsmannafjelögin, er hafa keypt hesta á íslandi. Verðið var:
. Fyrir hross 4— 8 vetra, 50" og þar y fir 400 kr.

—  —  4 - 8  —  48— 50" 340 —
—  —  3 —  46" —  — — 280 —

Ekki mátti vera nema */* 3 vetra. Borga átti við afhendingu i Kaupmannahöfn.
í tilboðsbrjefinu stendur, að markaður sje ekki fyrir fleiri hesta i Danmörku, nema
með miklu lægra verði. Aðrir hestar máttu ekki koma á markaðinn frá tslandi 
i ár. Tilboðsfrestur var til 17. júni.

Sama dag gerði Louis Zöllner í Newcastle tilboð i 1000—2000 hesta, flutta 
til Englands. Verðið átti að vera:

Fyrir hesta 4—8 vetra (ekki hryssur) 390 kr.
—  —  3 —  — —  280 —

í Svíþjóð var rannsakaður markaður fyrir hesta, en þar var engin eftir- 
spurn eftir þeim, nema þá fyrir mjög lágt verð.

Um mánaðamótin m aí— júní var farið að þinga um hestakaup við nýjan 
hestakaupmann danskan, Trygg Levin Hansen. Komst það svo Iangt, að hann var 
talinn bundinn við þannig lagað tilboð, að kaupa alla íslenska hesta, sem út
yrði fluttir í ár, fyrir þetta verð:

600 kr. 4—8 vetra 48" og þar yfir.
500 —  3 — 48" —  —  —
400 —  3 — 4 6 -4 8 "

Skyldi kaupandi greiða flutningsgjald og fóður, en ekki ábyrgð. Hjer var um 
langtum betra verð að gera en annars var kostur á. En þegar á átti að herða, 
hvarf maðurinn frá þessu boði. Samt hófust samningatilraunir við Qelaga hans, 
Poulsen Karise, og meðfram fyrir það, að líkindum, að Levin Hansen fjelagi hans 
hafði gengið svo langt, náðust loks samningar við hann.

Samningur sá, er náðist við hann og þá fjelaga, og nú er bindandi, er i 
aðalatriðum á þessa le ið : Útflutningsnefndin skuldbindur sig til að selja kaup- 
anda 4000 hross, er sje koroin af stað til útflutnings fyrir miðjan október, þó svo, 
að ef skiprúm skortir fram að þeim tíma, verður eigi krafist meiri tölu en þá 
er fengin. Verði hestatalan fram yfir 4000, áskilur kaupandi sjer forkaupsrjett einn- 
ig á þeim hestum. Noti hann eigi forkaupsrjett sinn, má selja þá öðrum i 
Danmörku, þegar 8 dagar eru liðnir frá því siðasti farmur hinna hestanna er af- 
hentur. Par á móti er frjálst, að nefndin selji til Englands hve nær sem er þá 
hesta, sem hún hefir umfram. Verð hestanna er:



600 kr. fyrir hross 4— 8 vetra 48" og þar yfir.
500 —  — — 4— 8 —  47— 48"
500 —  —  — 3 —  48" —  — —
400 —  -  —  3 —  46— 48"

A f þessu greiðir seljandi allan kostnað innanlands, hey, flutningsgjald og almenna 
sjóábyrgð, en að öðru leyti tekur kaupandi við hestunum á sína ábyrgð á höfn 
hjer og greiðir verð þeirra, þá er þeir eru komnir um borð og sjóábyrgðargjald 
greitt. Setur hann nægilega bankatryggrngu fyrir þvi, að verðið sje jafnóðum til taks 
i Kaupmannahöfn, þá er hver farmur fer og símskeyti koma um tölu hrossanna 
og tegund. Gegn samningsrofi hefir kaupandi sett trygging i banka, hálfa miljón króna.

Áður en tilboðin hækknðu var í ráði að láta lausa söluna, með það þó 
fyrir augum, að verðið kynni að verða 200— 400 kr. i hæsta lagi fyrir hvern hest. 
En þegar vænkaðist með tilboð, var haldið áfram á sama grundvellinum og samn- 
ingar gerðir. Óvist hvaða verð hefði fengist, ef sala hefði verið frjáls. Allm iklar 
likur til, að verra verð hefði fengist en þetta á jafnmörgum hestum, e f margir 
voru frambjóðendur og m illiliðir. Og engar upplýsingar hefir nefndin getað feng- 
ið nm, að kostur sje eða hafi verið á hærra verði. Líkur eru til, að hægt hefði 
verið að selja fáa hesta, svo sem einn skipsfarm, sæmilegu verði i frjálsri sölu, 
en það væri að sjálfsögðu ekki neinn sannur mælikvarði á söluhorfum yfirleitt. 
Eftirspurn eftir íslenskum hestum hefir sýnilega verið fremur dauf, og er það 
skiljanlegt, þar sem danskir hestar hafa fallið svo m jóg í verði.

Umsamið flutningsgjald er 100 kr. fyrir hvert hross; hefði verið minst 25 
kr. hærra, ef stjórnin hefði ekki annast útflutninginn.

Að athuguðum þessum upplýsingum leggur nefndin til, að frumvarpið 
sje samþykt óbreytt.

Alþingi, 17. jú lí 1919.

Slefán Stefánsson, Jón Jónsson, Einar Árnason,
formaður. ritari. fundaskrifari.

Pjetur Pórðarson. Sigurður Sigurðsson.


